
				এই পাতাটির মুদ্রণ সংশোধন করা প্রয়োজন। 
నిeసి আর্য্যাবর্ত্ত । । ४र्थ वर्ष,-4भ ज२शT।
প্রচলিত নিয়মানুসারে রাজা মন্ত্রিদল সমভিব্যাহারে ভিন্ন একাকী সমিতি-গৃহে গমন করিতে পারেন না। মন্ত্রিগণ তৎসমভিব্যাহারে যাইতে সম্মত হইলেন না। র্তাহারা বলিলেন যে, বর্ত্তমান শরীররক্ষকগণ প্যারিসের সর্বসম্প্রদায়ের বিরাগভাজন হইয়াছে, তাহাদিগকে অবিলম্বে কর্ম্ম হইতে অবসর প্রদান না করিলে রাজপরিবাবর্গের বিপদ অপরিহার্য্য। তখন অনন্যেপায় হইয়া ফরাসিরাজ । শরীর রক্ষকগণের পদচুৰ্গতিপ্রসঙ্গীয় ব্যবস্থাটিতে সন্মতি প্রদান করিলেন। পদচ্যুত শরীররক্ষকগণের স্থলে ব্যবস্থাপকসমিতি রাজপরিবারবর্গের শরীর রক্ষার নিমিত্ত কয়েকটি শান্ত্রিদল নিযুক্ত করিয়া দিলেন। কিন্তু অভিনব দলসমূহে রাজভক্ত ব্যক্তিগণের সংখ্যা অধিক থাকিল না।
ফরাসিরাজের বর্তমান অবস্থা অতীব শোচনীয়। তিনি সর্বশক্তিশূন্য কাষ্ঠপুত্তলিকার ন্যায় সিংহাসনে উপবিষ্ট। ব্যবস্থাপক-সমিতির সভ্যগণ তৎপ্রতি খড়গহন্ত ; জেকবিনগণ রাজসিংহাসন উৎপাটনের নিমিত্ত কৃতসঙ্কল্প। এতাদৃশ সিংহাসনে উপবেশনপূর্বক কিরীটি ধারণ অপেক্ষা ভিক্ষালব্ধ অন্নে
ge JFET (: সুরাজা বিরূদ্ধাচারী ধর্ম্মযাজকসম্পকিত এবং সেনানিবাস-নির্ম্মাণ-বিষয়ক প্রস্তাবদ্বয়ের অনুমোদন করিতে সন্মত হইলেন না । সে সংবাদ প্রাপ্তিমাত্র সমগ্র প্যারিসের ক্রোধানল প্রদীপ্ত হইল। গিরদিষ্ট ও জেকবিনগণ একতাসূত্রে আবদ্ধ হইয়া কার্য্যক্ষেত্রে অবতীর্ণ হইলেন। গিরদিষ্ট মন্ত্রিদল তৎক্ষণাৎ পদত্যাগ করতঃ সৰ্বসাধারণের সহিত সম্মিলিত হইলেন। রাজপথে এবং প্রতি গৃহে, প্রতি স্থানে ঘোরতর আন্দোলন চলিল। প্রতিদিন সংখ্যাতীত সংবাদপত্র রাজসিংহাসনের বিরুদ্ধে আন্দোলনে নিয়োজিত হইল। প্রতিদিন সহস্ৰাধিক কণ্ঠ বজনিনাদে রাজার পদচ্যুতির আবশ্যকতা প্রতিপাদন করিল। ইতার-সাধারণ প্রাসাদে প্রবিষ্ট হইয়া রাজা ও রাজ্ঞীর প্রতি যৎপরোনাস্তি অবজ্ঞা প্রদর্শন করিল। দুরদৃষ্ট রাজপবিবারবর্গের লাঞ্ছনার পরিসীমা রহিল না । ,
কিংকর্ত্তব্যবিমূঢ় হইয়া রাজা ও রাজী নৈরাশ্য-সাগরে নিমজ্জিত হইলেন। উপস্থিত বিপদ হইতে পরিত্রাণের উপায় কি ? তাহারা কোন পন্থা অবলম্বন করিবেন; কাহার সহিত যুক্তি করিবেন ? কোন ব্যক্তি তাহাদিগকে এই অনন্ত বিপদ হইতে পরিত্রাণ করিতে সমর্থ হইবেন ? গিরদিষ্ট মন্ত্রিদল পদ

